
Numri i lëndës: 2019:287400 

Datë: 31.01.2024 

Numri i dokumentit:     05266083 

 

P.nr.1171/19 

NË EMËR TË POPULLIT 

GJYKATA THEMELORE NË MITROVICË – DEGA NË VUSHTRRI - Departamenti i 

Përgjithshëm – Divizioni Penal, gjyqtari i vetëm gjykues Agron Maxhuni, me pjesëmarrjen e 

procesmbajtëses Mirjeta Meha - Muli, në çështjen penale kundër të pandehurit O.K. nga Komuna 

e Vushtrrisë, për shkak të veprës penale Vjedhja e pyllit nga neni 349 par.2 të KPRK-së, sipas 

aktakuzës së Prokurorisë Themelore në Mitrovicë, PP.II.nr.3872/19 të datës 16.12.2019, në 

shqyrtimin gjyqësorë të mbajtur me datë 30.01.2024, në praninë e Prokurorit të shtetit Arian 

Xhema dhe të pandehurit O.K., pas shpalljes së aktgjykimit me datë 30.01.2024, përpiloi më 

datën 31.01.2024 këtë: 

 

A  K  T  G  J  Y  K  I  M 

I PANDEHURI: O.K., nga i ati H., e ëma S., e vajzërisë I., i lindur me datë ..., nga komuna e 

Vushtrrisë, me numër personal ..., ka të kryer shkollën e mesme, i martuar, prind i dy fëmijëve, 

i gjendjes së mirë ekonomike, shqiptar, shtetas i Republikës së Kosovës, më parë i pa gjykuar. 

Në bazë të nenit 363 paragrafi 1 pika1.1 të Kodit të Procedurës Penale (KPPK), 

R E F U Z O H E T    A K U Z A 

SEPSE: me datën 14.06.2019 rreth orës 15:00, në Vushtrri, në territorin e fshatit B., në vendin e 

quajtur “L.K.”, në pyllin shoqëror i cili është pronë e Drejtorisë për Bujqësi, Pylltari dhe Zhvillim 

i komunës së Vushtrrisë – sektori për pylltari, me qëllim që të vjedh, në mënyrë që janë prerë 

546 trungje të drurit të bungut, në sasinë prej 65,52 m³, në vlerën prej 5.872,50 euro, ku është 

kapur nga ana e rojeve të pyllit,   

Me këtë kishte për të kryer veprën penale Vjedhja e Pyllit nga neni 349 par.2 të KPRK-së. 

Shpenzimet e procedurës gjyqësore bien në barrë të kësaj gjykate. 

Pala e dëmtuar udhëzohet në kontest civil për realizimin e kërkesës pasurore juridike lidhur me 

këtë çështje penale. 

A  r  s  y  e  t  i  m 

Prokuroria Themelore në Mitrovicë – Departamenti i Përgjithshëm ka ngritur aktakuzë 

PP.II.nr.3872/19 të datës 16.12.2019, me të cilin ka akuzuar të pandehurin O.K. nga Komuna e 

Vushtrrisë, për shkak të veprës penale Vjedhja e pyllit nga neni 349 par.2 të KPRK-së nga e cila 

aktakuzë është tërhequr Prokurori i shtetit në seancën e shqyrtimit gjyqësor të datës 30.01.2024. 

Prokurori i shtetit pas administrimit të provave përkatësisht në fjalën përfundimtare të shqyrtimit 

gjyqësor ka deklaruar se e njofton gjykatën se pasi që nuk është arritur të vërtetohet përtej 

dyshimit të bazuar mirë se i akuzuari e ka kryer veprën penale e cila i vihet në barrë, në kuptim 

të nenit 51 KPPK-së tërhiqet nga ndjekja penale.   

Gjyqtari i vetëm gjykues pas tërheqjes së prokurorit të shtetit nga ndjekja penale, duke u bazuar 

në nenin 362 par 1 pika 1.1 ka marrë aktgjykim refuzues ndaj të pandehurit.  

Vendimin për shpenzimet e e procedurës lidhur me këtë çështje penale gjykata e ka marrë në 

bazë të nenit 453 par 1 të KPPK-së. 

Vendimin lidhur me udhëzimin e palës së dëmtuar në kontest civil për realizimin e kërkesës 

pasurore – juridike, gjykata e ka marrë në bazë të nenit 462 par.3 të KPPRK-së, ku është 

përcaktuar se: “ Kur gjykata merr aktgjykim me të cilin i pandehuri lirohet nga akuza ose me të 

cilin akuza refuzohet apo kur me aktvendim pushohet procedura penale, e udhëzon të dëmtuarin 

që kërkesën pasurore juridike ta realizojë në kontest civil. Kur gjykata shpallet jo kompetente 

për procedurën penale, e udhëzon të dëmtuarin që kërkesën pasurore juridike ta ushtrojë në 

procedurë penale të filluar ose të vazhduar nga gjykata kompetente”. 

Nga ajo që u tha më lartë gjykata ka vendosur si në dispozitivin e e aktgjykimit, duke u bazuar 

në neni 362, nenit 453 si dhe nenit 462 të KPPK-së. 

 

GJYKATA THEMELORE NË MITROVICË – DEGA NË VUSHTRRI  

Departamenti i Përgjithshëm – Divizioni Penal 

P.nr.1171/19, datë: 31.01.2024 

Procesmbajtësja                                                                                                           GJYQTARI  

Mirjeta Meha - Muli                                                                                              Agron Maxhuni 

 

 

KËSHILLË JURIDIKE: Kundër këtij aktgjykimi palët kanë të drejtë ankese në Gjykatën e Apelit 

në Kosovë, në afat prej tridhjetë (30) ditëve, llogaritur nga dita e pranimit të aktgjykimit. Ankesa 

dorëzohet përmes kësaj Gjykate,  në kopje të mjaftueshme për palët dhe për gjykatën. 

 

 

 

 

 


